
Tarehe 3 Novemba, 2022 

 

 

 

Kwa Familia za Worcester Public School, 

 

Katika Worcester Public Schools tunafahamu kwamba watoto wetu ndio hazina yetu kuu. Kuhakikisha 

kuwa wako salama, wenye furaha na wanajifunza ni jukumu letu sote. Mwanzoni mwa mwaka wa shule 

niliwatumia barua ya kujitambulisha na kushiriki nanyi mpango wetu wa kukagua na kuimarisha hatua za 

kiusalama katika shule zetu. Ningependa kuwafahamisha kuhusu hatua ambazo tumepiga hadi sasa. 

 

1.  Shule zote zimeandaa mipango ya usalama. Tafadhali zungumza na mwalimu mkuu wako ikiwa 

ungependa kukagua mpango wa usalama wa shule yako. 

2.  Tumechagua Guidepost Solutions kutoka Boston kufanya ukaguzi wa usalama wetu. Watakagua 

mbinu na sera za sasa katika ngazi ya wilaya na shule ikijumuisha, na sio tu, taratibu za kuwaleta 

wanafunzi shuleni na kuwarudisha nyumbani, taratibu za kuwapokea wageni, usalama wa mwili na 

usalama wa majengo yetu.  

3.  Tumewapa kandarasi https://iloveuguys.org/. Wakfu wa "I Love U Guys" utatoa mafunzo muhimu ya 

mbinu bora zilizo na msingi wake katika utafiti kwa wafanyakazi wa WPS. Pia wataandaa vikao vya 

kutoa maelezo kwa wazazi. Wanafunzi watashiriki katika mazoezi ya mbinu ya mara kwa mara ili kuwa 

tayari kwa tukio lolote la dharura linaloweza kutokea. 

‘Mipango ya Wakfu wa “I Love U Guys” ya kukabiliana na majanga na kuunganisha tena wanafunzi 

baada ya janga inatumika katika zaidi ya shule 30,000, wilaya, idara, taasisi, mashirika na jumuiya 

duniani kote.’ 

4.  Walimu wakuu wa shule wataanza kuongeza ajenda ya kudumu ya usalama wa shule kwenye ajenda 

zote za Baraza la Shule ili kila shule iweze kukagua taratibu za kukabiliana na dharura na kutatua 

matatizo. 

5.  Mnamo tarehe 10 Novemba, 2022 Kamati ya Shule ya Worcester itapokea taarifa ya hali kuhusu 

mikakati ya kukabiliana na dharura iliyowekwa katika Worcester Public Schools. Tafadhali ingia kwenye 

kikao mtandaoni au ujiunge nasi ana kwa ana ikiwa utapata muda. 

 

Usimamizi wa Worcester Public Schools umejitolea kuongoza mpango wa elimu ya hali ya juu 

unaotolewa katika mazingira salama ya kujifunza. Tafadhali usisite kutafuta ufafanuzi zaidi kutoka kwa 

mwalimu mkuu wa shule yako au ofisi ya wilaya. Tuko hapa ili kuwahudumia. 

 

Tunajitahidi kufikia ubora pamoja, 

 

 
 

Rachel H. Monarrez, PhD 

Mkuu wa Shule 

 

 
Worcester Public Schools ni Mwajiri/Taasisi ya Elimu inayotoa Nafasi Sawa kwa Wote/Inayotoa Nafasi kwa Makundi Yaliyobaguliwa na haibagui kwa misingi ya asili, rangi, ukoo, jinsia, umri, dini, taifa, utambulisho wa kijinsia, hali ya 

ndoa, mwelekeo wa kingono, ulemavu, ujauzito au hali sawa na hiyo, historia ya kufanya kazi kwenye jeshi au ukosefu wa makazi. 
Usimamizi wa Worcester Public Schools unatoa nafasi sawa katika ufikiaji wa ajira na mipango yote ya elimu ya kawaida, ya kitaaluma na kiufundi. 

Kwa maelezo zaidi kuhusu Utoaji wa Nafasi Sawa kwa Wote/Uajiri wa Makundi Yaliyobaguliwa, wasiliana na Meneja wa Raslimali Watu, 20 Irving Street, Worcester. MA 01609, 508-799-3020. 

